
< LE GOUVERNEMENT
DU GRAND-DUCHE DE LUXEMBOURG
Ministére de I'Education nationale,
de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 2572 vum honorabelen Deputéierte Fred Keup

1. Vu wéi enger Klassesall-Temperatur u geet den Har Minister dervun aus, dass den Unterrecht
schwiereg gétt, a vu wéini u gesondheetlech geféierlech (zu Létzebuerg ginn et Schoulen, wou
d'Temperaturen a verschiddene Klassesdll am Summer nométtes all Joer iwwer 30 Grad Celsius
klammen)? Ass de Ministére an deem Kontext scho vu Lycéeé kontaktéiert ginn?

Weder am Enseignement fondamental nach am Enseignement secondaire sinn an der aktueller

Legislatioun Grenzwaerter fir Temperature virgesinn, ab deenen d’Schoulaktivitéiten automatesch géifen
ofgsot an d’Schiilerinnen a Schiler heemgeschéckt ginn. Dést ass och fir d’Zukunft net geplangt.

Villméi sollen d’Schoulen an d’Lycéeén op lokalem Plang eng Adaptatioun vun den Aktivitéiten, vum
Stonneplang oder vun de raimlechen Dispositioune virhuelen, fir d'Wuelbefanne vun de Schiilerinnen a
Schiiler a vum Personal ze garantéieren.

Meng Servicer vum Enseignement fondamental a vum Enseignement secondaire hunn an deem Kontext
jeeweils zwou Kommunikatiounen erausgeschéckt, dést den 30. Juni an den 1. Juli 2025.

2. Assvirgesinn, an Zukunft en Thermometer an de Klassesill opzehdnken an d’Temperaturen ze
moossen? Wann net, wat schwatzt géint esou eng Moossnam?)

Warend der Corona-Pandemie si Multifunktiounsgerater, déi énnert anerem d’Raumtemperatur an
d’Loftfiichtegkeet moossen, un all d’Schoulen an d’Lycéeén am Land verdeelt ginn. Et ass hinne

fraigestallt, dés Apparater weiderhin ze benotze fir d’'Raumklima an de Klassesall ze iwwerwaachen an
zousatzlech Mesuren ze ergrdifen, wann dat sollt néideg sinn.

3. Kann den Har Minister preziséieren, ob ugeduecht ass, a verschiddene Schoulen a Lycéeén, bei deene
gewosst ass, dass d‘Klassesdll am Summer sech extrem erhétzen, Klimaanlagen ze installéieren,
respektiv bei neie Gebaier grondsitzlech Klimaanlagen ze installéieren?

Bei der Fro no zousatzlechen Equipementer an de Klassesall muss een téscht Fondamental a Secondaire
énnerscheeden.

Enseignement fondamental

WEéi an den Artikele 35 an 58 vun der Loi modifiée du 6 février 2009 portant organisation de
I'enseignement fondamental festgehalen, falt et énnert d’Kompetenz vun de Gemengen, déi néideg
Infrastrukturen an Equipementer fir de Fonctionnement vun den éffentleche Grondschoulen zur
Verfligung ze stellen an ze énnerhalen. Deemno énnerldit et och de Gemengen, déi am beschten iwwert
déi jeeweileg spezifesch Begebenheete vun hire Schoulgebaier informéiert sinn, ze entscheeden, ob
d’Abaue vun enger Klimaanlag sénnvoll ass.



Enseignement secondaire

Meng Servicer stinn an engem reegelméissegen Austausch mat de Lycéeé fir —an deene Fall wou et néideg
ass — Mesuren auszeschaffen, fir den techneschen oder baulechen Equipement der klimatescher

Situatioun unzepassen.

Létzebuerg, de 4. September 2025

De Minister fir Educatioun,
Kanner a Jugend

(s.) Claude MEISCH





